
[bookmark: _Hlk182839980] ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՅԻՍԻ 22-Ի N 624-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


	Առաջարկություն ներկայացնող մարմին
	Առաջարկություններ և դիտարկումներ
	Կատարված փոփոխությունները

	1.Արտաքին գործերի նախարարություն
	Սահմանված ժամկետում դիտարկումներ չեն ներկայացվել:

	


	2․Բարձր տեխնոլոգիական արդյունաբերության նախարարություն
	Ի պատասխան 2025 թվականի մայիսի 26-ի Ձեր թիվ 02/06.7/16948-2025 գրության՝ «Հայաստանի Հանրապետության կառավարության 2018 թվականի մայիսի 22-ի թիվ 624-Լ որոշման մեջ լրացում կատարելու մասին» ՀՀ կառավարության որոշման նախագծի վերնագրում առաջարկում եմ «ԼՐԱՑՈՒՄ» բառը փոխարինել «ՓՈՓՈԽՈՒԹՅՈՒՆՆԵՐ» բառով՝ նկատի ունենալով, որ հիշյալ նախագծով առաջարկվում է փոփոխություններ կատարել:


	Ընդունվել է: Կատարվել է համապատասխան փոփոխությունը:


	3․Ֆինանսների նախարարություն
	Ի կատարումն ՀՀ վարչապետի սույն թվականի մայիսի 26-ի N 02/06.7/16948-2025 հանձնարարականի՝ ՀՀ ֆինանսների նախարարությունն ուսումնասիրել է «ՀՀ կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագիծը և հայտնում է հետևյալը.
Նախագծով առաջարկվում է լրացում կատարել պետական կառավարման համակարգի մարմնի կանոնադրության օրինակելի ձևում, ստեղծելով համապատասխան իրավական դաշտ և միջավայր հանրային կառավարման բարեփոխումների ռազմավարությամբ նախանշված արդյունքային ցուցանիշներին հասնելու համար:
Նախագծին կից հիմնավորման համաձայն՝ Նախագծի ընդունման կապակցությամբ ՀՀ պետական բյուջեի եկամուտների էական նվազեցում կամ ծախսերի էական ավելացում չի առաջանա և նախարարությունները որոշակի ֆինանսական միջոցներ պետք է պլանավորեն սույն որոշումն ուժի մեջ մտնելուց հետո 6 ամսվա ընթացքում՝ նախարարությունների պաշտոնական կայքերը սույն որոշման պահանջներին համապատասխանեցնելու համար:
Այդ կապակցությամբ հայտնում ենք, որ Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որի չափը հնարավոր չէ գնահատել համապատասխան տվյալների բացակայության պատճառով:

	Ընդունվել է ի գիտություն:
[bookmark: _GoBack]Սույն նախագիծը նման կարգավորում չի նախատեսում: 

	4․ Կրթության գիտության մշակույթի և սպորտի  նախարարություն
	«ՀՀ կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարության  առաջարկությունները՝
· Նախագծի վերնագրում «լրացում» բառն անհրաժեշտ է փոխարինել «փոփոխություններ» բառով, քանի որ Նախագծի 1-ին և 2-րդ կետերով կատարվում են փոփոխություններ ՀՀ կառավարության 2018 թվականի մայիսի 22-ի N 624-Լ գործող որոշման մեջ արդեն առկա 11.1 կետում, 
· Նախագծի 1-ին կետի՝ «շահառու խմբերին քաղաքականության մշակմանը ներգրավելու նպատակով» և 2-րդ կետի՝ «շահառու խմբերին քաղաքականության մշակմանը մասնակցելու գործընթացին ներգրավելու նպատակով» արտահայտությունները փոխարինել «շահառու խմբերին քաղաքականության մշակման գործընթացում ներգրավելու նպատակով» արտահայտությամբ,
· Նախագիծն անհրաժեշտ է համապատասխանեցնել «Նորմատիվ իրավական ակտերի մասին» ՀՀ օրենքի 11-րդ հոդվածի 1-ին մասի 6-րդ կետի պահանջներին:
	Միաժամանակ, նպատակահարմար ենք համարում նաև սույն որոշմամբ սահմանել հասարակական խորհուրդների ձևավորման կարգն ու իրավասությունները սահմանող վարչապետի որոշման ընդունման ժամկետները:

	 





Ընդունվել է: Կատարվել է համապատասխան փոփոխությունը:





Ընդունվել է: Կատարվել է համապատասխան փոփոխությունը:







Ընդունվել է: Կատարվել է համապատասխան փոփոխությունը:


	5․ Էկոնոմիկայի նախարարություն
	Ի պատասխան Ձեր՝ 2025 թվականի մայիսի 26-ի N 02/06.7/16948-2025 գրության՝ Էկոնոմիկայի նախարարությունն, ուսումնասիրելով «Հայաստանի Հանրապետության կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագիծը, հայտնում է, որ առաջարկություններ չունի։ 

	Ընդունվել է ի գիտություն:

	6․ Աշխատանքի և սոցիալական հարցերի  նախարարություն
	«Հայաստանի Հանրապետության կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի:

	Ընդունվել է ի գիտություն:

	7․ Արդարադատության նախարարություն
	Ի կատարումն Ձեր՝ սույն թվականի մայիսի 26-ի թիվ 02/06.7/16948-2025 հանձնարարականի՝ հայտնում ենք, որ Արդարադատության նախարարությունն ուսումնասիրել է «Հայաստանի Հանրապետության կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ առաջարկությունները և դիտարկումները.  
1. Նախագծի վերնագիրն անհրաժեշտ է վերանայել՝ «լրացում» բառը փոխարինելով «փոփոխություններ» բառով՝ հաշվի առնելով այն, որ Նախագծով առաջարկվում է փոփոխություններ կատարել Կառավարության 2018 թվականի մայիսի 22-ի N 624-Լ որոշման (այսուհետ՝ Որոշում) N 1 և N 2 հավելվածների 11.1-ին կետերում:  
2. Նախագծի 1-ին կետում «N 624-Լ որոշման (այսուհետ՝ Որոշում)» բառերից հետո առաջարկում ենք նախևառաջ լրացնել «մեջ կատարել հետևյալ փոփոխությունները.» բառերը, այնուհետև նշել առաջարկվող փոփոխությունների մասին:
3. Նախագծի 1-ին կետով նոր խմբագրությամբ շարադրվող Որոշման հավելվածի     11.1-ին կետում լրացուցիչ պարզաբանման կարիք ունի «ներառական որոշումներ» եզրույթի կիրառումը, որը բավարար չափով որոշակի չէ և թույլ չի տալիս միանշանակ ընկալելու, թե ինչ որոշումների ընդունման մասին է խոսքը:
4. Նախագծի կարգավորումներից բխում է, որ ՀՀ նախարարությունների և Կառավարությանը ենթակա կոմիտեների հասարակական խորհուրդները նախատեսվում է ստեղծել Վարչապետի որոշմամբ սահմանված կարգով: Այսպիսով, լիազորող նորմ է սահմանվում Վարչապետի կողմից ՀՀ նախարարությունների և ենթակա մարմինների հասարակական խորհուրդների ձևավորման կարգի և աշխատակարգի մասին համապատասխան որոշում մշակելու համար, որն իրենից հավանաբար ներկայացնելու է լոկալ բնույթի իրավական ակտ: Այս առումով Վարչապետի նշված որոշման ընդունման համար հիմք հանդիսացող լիազորող նորմի առնչությամբ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի պահանջը, որի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: 
Հաշվի առնելով այն, որ Նախագծով ներկայացված իրավական ակտը նույնպես լոկալ բնույթի իրավական ակտ է, Նախագծով առաջարկվող դրույթների բովանդակության համատեքստում անհամապատասխանություն կառաջանա այն առումով, որ լոկալ բնույթի իրավական ակտի ընդունման համար, որպես լիազորող նորմ, կսահմանվի մեկ այլ լոկալ բնույթի իրավական ակտ:
5. Նախագծի 1-ին և 2-րդ կետերի առնչությամբ առաջարկում ենք խմբագրել «վարչապետի որոշմամբ սահմանված կարգով և իրավասություններով» հասկացությունը, քանի որ ակնհայտ է, որ Վարչապետը համապատասխան որոշումներ ընդունելիս գործում է իրեն վերապահված իրավասությունների շրջանակում:   

	














Ընդունվել է: Կատարվել է համապատասխան փոփոխությունը:





Ընդունվել է: Կատարվել է համապատասխան փոփոխությունը:




Ընդունվել է: Պարզաբանումը ներկայացվել է նախագծի հիմնավորման մեջ:








Ընդունվել է ի գիտություն: 

































Ընդունվել է: Կատարվել է համապատասխան փոփոխությունը:


	8. Շրջակա միջավայրի նախարարություն
	Ի պատասխան Ձեր 2025 թվականի մայիսի 26-ի N 02/06.7/16948 գրության` հայտնում եմ, որ շրջակա միջավայրի նախարարությունը «ՀՀ կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն:

	9. Տարածքային կառավարման և ենթակառուցվածքների նախարարություն
	ՀՀ տարածքային կառավարման և ենթակառուցվածքների նախարարությունը քննության առնելով «ՀՀ կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագիծը առաջարկում է նախագծի վերնագրում «ԼՐԱՑՈՒՄ» բառը փոխարինել «ՓՈՓՈԽՈՒԹՅՈՒՆՆԵՐ» բառով։  

	Ընդունվել է: Կատարվել է համապատասխան փոփոխությունը:


	10. Պաշտպանության նախարարություն
	2025 թվականի մայիսի 26-ի Ձեր N 02/06.7/16948-2025 գրության առնչությամբ հայտնում եմ, որ «Հայաստանի Հանրապետության կառավարության 2018 թվականի մայիսի 22-ի N 624-Լ որոշման մեջ փոփոխություններ կատարելու մասին» ՀՀ կառավարության որոշման նախագածի վերաբերյալ դիտողություններ և առաջարկություններ չունենք:

	Ընդունվել է ի գիտություն:

	11. Առողջապահության նախարարություն
	ՀՀ կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ առողջապահության նախարարությունը առաջարկություններ և դիտողություններ չունի:

	

	12. Ներքին գործերի նախարարություն
	Ի կատարումն ՀՀ վարչապետի՝ 26.05.2025 թվականի թիվ 02/06.7/16948-2025 հանձնարարականի՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։

	

	13. Անվտանգության խորհրդի քարտուղար
	Ի պատասխան Ձեր 24.05.2025թ. թիվ 02/06.7/16948-2025 գրության՝ հաշվի առնելով այն, որ «ՀՀ կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծում (այսուհետ՝ Նախագիծ) նախատեսվում է կատարել համապատասխան փոփոխություններ,  առաջարկում ենք Նախագծի վերնագիրը համապատասխանեցնել բովանդակությանը՝ «լրացում» բառը փոխարինելով «փոփոխություններ» բառով:

	Ընդունվել է: Կատարվել է համապատասխան փոփոխությունը:


	14. Տեսչական մարմինների աշխատանքների համակարգման գրասենյակ
	Ի կատարումն Ձեր՝ սույն թվականի մայիսի 24-ի թիվ 02/06.7/16948-2025 հանձնարարականի՝ հայտնում եմ, որ «ՀՀ կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին»  Կառավարության որոշման նախագծի վերաբերյալ դիտողություններ և առաջարկություններ չկան։

	Ընդունվել է ի գիտություն:


	15. Պետական եկամուտների կոմիտե
	Հայաստանի Հանրապետության կառավարության 2018 թվականի մայիսի 22-ի N624-Լ որոշման մեջ լրացում կատարելու մասին ՀՀ կառավարության որոշման նախագծի վերաբերյալ հայտնում ենք հետևյալը․
Նախագծում բացակայում են ՀՀ նախարարությունների կամ ՀՀ կառավարությանը ենթակա կոմիտեների հասարակական խորհրդի գործառույթները, որոնք սահմանված են ՀՀ կառավարության 2018 թվականի մայիսի 22-ի N624-Լ որոշմամբ։ Ուստի, կարծում ենք, որ առկա է նշված գործառույթները սահմանելու անհրաժեշտությունը։

	Ընդունվել է ի գիտություն:
Նախագծով սահմանված է, որ հասարակական խորհրդի գործառույթները սահմանվելու են ՀՀ վարչապետի համապատասխան որոշմամբ:

	16. Կադաստրի կոմիտե
	   Ի պատասխան Ձեր 2025 թվականի մայիսի 26-ի N 02/06.7/16948-2025 գրության՝ հայտնում ենք, որ «Հայաստանի Հանրապետության կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:

	Ընդունվել է ի գիտություն:

	17. Քաղաքաշինության կոմիտե
	«Հայաստանի Հանրապետության կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի։
	Ընդունվել է ի գիտություն:

	18. Միջուկային անվտանգության կարգավորման կոմիտե
	«Հայաստանի Հանրապետության կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ միջուկային անվտանգության կարգավորման կոմիտեն դիտողություններ և առաջարկություններ չունի։
Պարզաբանման կարիք ունի նախագծում օգտագործվող «ներառական որոշումների»  տեսակը, հաշվի առնելով «Նորմատիվ իրավական ակտերի մասին» ՀՀ օրենքի 2-րդ հոդվածը։

	Ընդունվել է ի գիտություն: Նախագծի հիմնավորման մեջ «ներառական որոշումների» բառակապակցությունը պարզաբանվել է:





	19. Վիճակագրական կոմիտե
	Ի պատասխան Ձեր՝ 26.05.2025թ.-ի թիվ 02/06.7/16948-2025 գրության, սույնով առաջարկվում է «ՀՀ կառավարության 2018 թվականի մայիսի 22-ի N 624-Լ որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) 2-րդ կետով նախատեսված 2-րդ հավելվածի 11.1 կետում «... կոմիտեի հասարակական խորհուրդ» բառերից հետո ավելացնել «, եթե այլ բան նախատեսված չէ օրենքով:» բառերը:
Սույն առաջարկությունը պայմանավորված է այն հանգամանքով, որ Պաշտոնական վիճակագրության մասին օրենքով (այսուհետ՝ Օրենք) արդեն իսկ նախատեսված է Նախագծի հիմնավորմամբ ակնկալվող արդյունքը: Այսպես, Օրենքի 11-րդ հոդվածի համաձայն՝ ՀՀ վարչապետի որոշմամբ պետք է ստեղծվի «Պաշտոնական վիճակագրություն օգտագործողների հանրային խորհրդ» (Հանրային խորհուրդ)՝ որպես հասարակական հիմունքներով գործող մարմին («ՀՀ պաշտոնական վիճակագրություն օգտագործողների հանրային խորհրդի անհատական կազմը հաստատելու մասին» ՀՀ վարչապետի 13.09.2019թ. թիվ 1293-Ա որոշում), որն իր աշխատակարգի 4-րդ կետով սահմանված գործառույթների շրջանակում ներկայացնում է առաջարկություններ վիճակագրական ծրագրերում հասարակության առաջնահերթ տեղեկատվական պահանջմունքների արտացոլման և այլնի ուղղությամբ: Բացի այդ, Հանրային խորհուրդը կարող է կազմակերպել նաև քննարկումներ և տալ խորհրդատվություն ազգային վիճակագրական համակարգի ներսում համագործակցության արդյունավետության վերաբերյալ:
Խնդրո առարկա առաջարկությունը թղթակցում է նաև Օրենքի 7-րդ հոդվածի 2-րդ մասով սահմանված Արմստատի գործառութային առանձնահատկություններին, համաձայն որոնց՝ Արմստատը որոշակի քաղաքական ուղղվածությամբ պետական ինստիտուտներից արմատապես տարբերվող պետական մարմին է:
Ելնելով վերոգրյալից, առաջարկվում է նաև համապատասխան փոփոխություն կատարել նաև Նախագծի հիմնավորման մեջ, մասնավորապես՝ դրա 2-րդ՝ «Ընթացիկ իրավիճակը և խնդիրները» կետի «Նախարարին կից հասարակական խորհրդի գործառույթները չեն համապատասխանում Ռազմավարությամբ առաջադրված խնդիրներին» խորագրի վերջին պարբերության 2-րդ տողի «իսպառ» բառը փոխարինել «, բացառությամբ ՀՀ վիճակագրական կոմիտեի,» բառերով:


	Ընդունվել է: Կատարվել է համապատասխան փոփոխությունը:




